Sligiaziun: Enquera las remas
Il favugn

Sil fil ei’l chignaus e laghegi’ ella bassa.

Uss schunsch’ el las forzas el giuv dad itschal,

ed ussa in griu, ella sgola, la rassa!

Ei’l smers? – Sc’ina furia sederscha a val
il favugn.

Siu flad calirau tras cafuglias sesbuffa.

El misla la greppa, scarsin’ il granit.

La schiembra sils cons e la zundr’ el sbaruffa.

Tral vitg va in griu alteront e git:

il favugn!

La schetg’ embanida uorl’ e seplacca.

Il cuolm s’aulz’ e crescha. Sederscha el prest?

El spazza ustonzas, cadeinas el sfracca.

Lavinas van, destadaus vegn il crest
dil favugn.

Ed ussa secalm’ el leugiu en planiras,

carsina la vegn’ aunc, ragud’ il curtgin.

Lu quesch’ el, va staunchels, spussaus da caliras
tiel lag ed enquer’ en las undas la fin.

Sligiaziuns: Scazi da plaids

1. Enquera ils plaids tudestgs cun agid dil vocabulari.
2. Scriva ina definiziun romontscha per mintga plaid.
esser chignaus: 
bereit/gerüstet sein etwas zu tun




esser semtgaus da far zatgei

schunscher:
einjochen, einspannen



fermar enzatgei

il giuv:

das Joch




quei ch’ils purs mettevan si als bos per fermar il criec

la cafuglia:

die Schlucht



ina cavorgia isolada

la schiembra:
die Arve




plural collectiv da schiember, ina specia da plontas

la zundra:

die Legföhre




plural collectiv da zunder, ina specia da plontas

alteront:

aufgeregt, aufgebracht, verärgert



enzatgei ch’ei vilau, agitau

la schetga:

der Bannwald; (embaniu = gebannt, geschützt)
(embanida)

uaul da schurmetg protegiu
spazzar:

abbrechen, abreissen, niederreissen



demolir enzatgei

l’ustonza:

Wehr, Schutzwehr, Schutzdamm




in mir, in rempar per schurmegiar enzatgei

raguder:

durchwühlen, durchstöbern, durchsuchen



far in disuorden per encurir enzatgei, intercurir enzatgei 

esser spussaus:
erschöpft sein



buca puder pli, esser staunchels

3.
Enquera in sinonim tier ils suandonts plaids!

esser chignaus :
esser semtgaus




alteront :
agitau
schunscher :
fermar





seplaccar :
sepusar

la furia :
la prescha




spazzar :
demolir
la cafuglia :
la cavorgia




l’ustonza :
il rempar

sesbuffar :
sburflar




secalmar :
sequietar

mislar :
pitgar





raguder :
intercurir

4.
Enquera in antonim tier ils suandonts plaids!

la bassa :
l’altezia




s’alzar :
sesbassar
sederscher :
ereger





destadar :
durmentar

calirau :
sferdentau




secalmar :
s’agitar

git :
rodund, muot (cheu: emperneivel)
la fin :
l’entschatta

5.
Famiglias da plaids


Fuorma la specia da plaids pretendida tiels suandonts plaids!

la forza (adj.):
ferm





il griu (verb):
grir

sgular (subst.):
il sgol





il flad (verb):
fladar

la greppa (adj.):
greppus




scarsinar (subst):
la scarsinada
uorlar (subst.): 
igl uorl





la planira (adj.):
planiv
il clom (verb):
clamar





crescher (subst.):
la carschientscha
alteront (subst.):
l’alteraziun




secalmar (adj.):
calm
la calira (adj.):
calirau





sfraccar (subst.):
la sfraccada
la bassa (adj.):
bass





la cadeina (verb):
encadenar
il favugn (adj.):
favugnus




staunchel (subst.):
la stauncladad
Sligiaziun pusseivla: Fuorma construcziuns
1. chignaus / laghegiar

Il gat ei chignaus davos ina plonta e laghegia tgei che la miur fa.

2. calirau / greppa / favugn

Tut calirada sesa ella silla greppa e selai frestgentar dil favugn.

3. secalmar / curtgin / spussaus

El ei pér vegnius da secalmar, cura ch’el sesanflava spussaus el curtgin.
4. planira / staunchel / schiembra

Ils affons ein staunchels dil termagliar silla planira ch’ei pleina da schiembra.

5. lavinas / spazzar / ustonza

La lavina havess spazzau biaras casas, sch’ins havess buca construiu in’ustonza.

6. la furia / sederscher

Jeu erel en ina furia ed hai aschia buca fatg attenziun digl obstachel, aschia ch’jeu sun sederschida.
7. griu / sgular / undas

Cun in griu sgola il passaschier giu dalla barca e vegn immediat laguttius dallas undas.

8. encurir / vitg / alteront

Tut alterada enquera ella per gl’entir vitg siu fegl.

Sligiaziun: Tgei disuorden!!!

1. strofa: 1e), 2c), 3d), 4a), 5b), 6f)

2. strofa:  1a), 2d), 3e), 4c), 5b) 

3. strofa: 1b), 2d), 3c), 4a), 5f), 6e) 

4. strofa: 1a), 2d), 3b), 4c)

